
Inatsisartuni ilaasortaq Per Rosing-Petersen, Partii Naleraq  
/Maani   
 

Timmisartut qulaattarnerat pillugu § 37 naapertorlugu apeqqummut nr. 2017-

129-mut akissut 

 

Asasara Per, 

 

Aallarniutigalugu apeqqutinnut, Inatsisartut suleriaasianni § 37 naapertorlugu 

nassiussannut qutsavigaakkit. Akissuteqarnissamut Mittarfeqarfiit aamma Isavia 

isumassarsiorfissanik piniarfigineqarput. 

 

 

Apeqqut: 

UPA2017 oqaluuserisassaq imm 180-imut atatillugu paaserusuppara timmisartut 

qanoq amerlatigisut nunatta silaannartaa qulaattarneraat? 

 

Akissut: 

Kalaallit Nunaata silaannartaanut, aammattaaq Søndrestrøm FIR-imik (Flight 

Information Region / BGGL FIR) taaneqartartumut imartat Kalaallit Nunaata avatangiisai 

ilaatinneqarput, aammalu 4,2 mio. km
2
-t missaannik annertussuseqarluni. 

Kalaallit Nunaata silaannartaani silaannakkut angallassinermi sullissineq 

kiffartuussisunit pingasunit isumagineqarpoq. 

 

Søndrestrøm FIR-imi Naviair-ip timmisartut pillugit paasissutissiisarfia aammalu 19.500 

fodit (5.950 m-it) inorlugit portussusilimmiit kalerriisoqartillugu sullissivia Nuummiittoq 

isumaginnittuuvoq, kiisalu tassanngaanniit portunerusumi timmisartut pillugit 

paasissutissiisarneq kalerriisoqartillugulu sullissineq Islandimit (ISAVIA) aamma 

Canadamit (Nav Canada) isumaginnittuullutik. Mittarfeqarfiit Namminersorlutik 

Oqartussat mittarfiisa 13-iusut akornanni sumiiffinni killilikkani timmisartunik 

nakkutilliinermi sullissineq aammalu kalerriisoqartillugu sullissineq isumagisaraat, kiisalu 

amerikamiut sakkutuuisa timmisartortartui Pituffiup (Thule Air Base) eqqaani 

timmisartunik nakkutilliinermi sullissisuullutik. 

 

Imarpiup avannaata tamarmiusup silaannartaa (NAT), ilaatigut Kalaallit Nunaata 

silaannartaata aammalu nunat allat arfinillit silaannartaasa ilaaffigisaat nunarsuatsinni 

imarsuup qulaani silaannartani ulappuffiunerpaasarpoq. Sumiiffik taanna allorniusanit 

avannarlernit 20 gradit missaaniit Qalasersuarmut Avannarlermut isorartussuseqarpoq. 

2012-imi qulaassinerit 460.000-it missaanniissimapput, aammalu sumiiffiup taassuma 

silaannartaani Imarpik qulaallugu timmisartut ukiumut millionit affaat 

angusarsimassagaat missiliorneqarpoq. 

 

Europap aamma Amerikap avannaata akornanni timmisartuussinerni amerlanerpaani 

Kalaallit Nunaata silaannartaa kujalleq aqqusaarneqartarpoq. 

NAVIAIR-imit aamma Nav Canadamit silaannartat paasissutissiivigisartagaat 

nakkutigisaallu qanoq amerlatigisunik qulaassiviusarnersut pillugu kisitsisinik eqqortunik 

pissarsiviginissaat ajornarsimavoq.  

Sumiiffiit Islandimit nakkutigineqartut Kalaallit Nunaata silaannartaata 93,5 %-ianik 

annertussuseqarput, kiisalu sumiiffiit sinneri Kalaallit Nunaata silaannartaani 19.500 

fodinit portunerusumiittut 6,5%-iusut Canadamit nakkutigineqarlutik. 

 

 ISAVIA-mit ilisimatitsissutigineqarpoq, silaannartaq Islandimit nakkutigineqartoq 

2016-imi timmisartunit 67.540-nit aqqusaarneqarsimasoq. 

 Silaannartaq Canadamit nakkutigineqartoq 2016-imi timmisartunit 5.500-nit 

aqqusaarneqarsimassasoq missiliorneqarpoq 

 Silaannartaq nakkutigineqanngitsoq, Naviair-ip akisussaaffianiittoq 2016-imi 

timmisartunit 300-nit aqqusaarneqarsimassasoq missiliorneqarpoq. 

 

Taamaattumik timmisartut 2016-imi Kalaallit Nunaata silaannartaaniit minngitsut 

aallanngitsullu Kalaallit Nunaata silaannartaani qulaassisut katillugit ukiumut 73.340-nik 

amerlassuseqartutut missiliorneqarput. 

 

Tamanna ullormut qulaassinerit 200-t missaannik naleqarpoq. 

 

Qulaassinerit 1000-it, apeqqummut tunngavigineqartut Imarpiup silaannartaani 

timmisartut qulaassisartut amerlassusaasa katinnerinut tunngasimassapput, kisitsisit 

missiliorneqartut Imarpiup avannaata silaannartaani timmisartut angallannerannut 

naapertuummata. 

 

 

Inussiarnersumik inuulluaqqusillunga 

 

 

 

Erik Jensen 
 

 


